
1

საქმე # 1-260-17
(№021120517001)

გ ა ნ ა ჩ ე ნ ი
საქართველოს სახელით

08 იანვარი 2018 წელი ქ. რუსთავი

რუსთავის საქალაქო სასამართლოს

სისხლის სამართლის საქმეთა კოლეგია

მოსამართლე ეკატერინე პართენიშვილი

სხდომის მდივანი გიორგი ძინძიბაძე

ბრალდების მხარე:

პროკურორი: დავით მუხიაშვილი

დაცვის მხარე: ბრალდებული - უ--------------ი, დაბადებული 1----–-–---------------ს,

საქართველოს მოქალაქე, პირადი №1----------, საშუალო განათლებით,

ნასამართლობის მქონე, დაოჯახებელი, რეგისტრირებული და ფაქტობრივად

მცხოვრები მისამართზე: გ---------------------------–------------–---

ადვოკატი - მაია ნოზაძე

კვალიფიკაცია - საქართველოს სსკ-ის 260-ე მუხლის პირველი ნაწილით -

ნარკოტიკული საშუალების უკანონო შეძენა, შენახვა.

თარჯიმანი - ნურანა გაჯიევა

სხდომის სახე - ღია

ა ღ წ ე რ ი ლ ო ბ ი თ - ს ა მ ო ტ ი ვ ა ც ი ო

ნ ა წ ი ლ ი:

1. სასამართლომ დაადგინა:

2017 წლის 12 მაისს 21:45 საათზე გ--------ის რაიონის სოფელ ყ---------–-აში ე.წ გ-----------

---თან, ამავე სოფელში მცხოვრებ უ--------------თან ოპერატიული ინფორმაციის

საფუძველზე ჩატარებული პირადი ჩხრეკის დროს მისი შარვლის უკანა მარჯვენა

ჯიბიდან ამოღებული იქნა პოლიეთილენის მცირე ზომის პარკებში ორ ცალად

დაფასოებული უ--------------ის მიერ უკანონოდ შეძენილი და შენახული

ნარკოტიკული საშუალების შემცველი მოყავისფრო ფერის ნივთიერება ფხვნილის

სახით, რომელშიც ნარკოტიკული საშუალება ჰეროინის შემცველობამ შეადგინა

0,0423 გრამი.

2. ქმედების სამართლებრივი აღწერა

ნარკოტიკული საშუალების უკანონო შეძენა, შენახვა.

სასამართლო პროცესზე მხარეები შეთანხმდნენ, რომ ბრალდების მხარის მიერ

საქმეში არსებულ ყველა მტკიცებულებას სამართლებრივი შეფასება მიეცეს

გამოკვლევის გარეშე და ისინი სრულად დაეთანხმნენ აღნიშნული

მტკიცებულებებით დადგენილ ფაქტობრივ გარემოებებს.

სასამართლო აღნიშნავს, რომ საქართველოს სსსკ-ის 73-ე მუხლის 1-ლი ნაწილის ,,დ“

ქვეპუნქტის თანახმად, ,,გამოკვლევის გარეშე მტკიცებულებად მიიღება ნებისმიერი

სხვა გარემოება თუ ფაქტი, რომელზეც მხარეები შეთანხმდებიან”.

საქართველოს სსსკ-ის 82-ე მუხლის 1-ლი ნაწილის თანახმად, ,,მტკიცებულება უნდა

შეფასდეს სისხლის სამართლის საქმესთან მისი რელევანტურობის, დასაშვებობისა

და უტყუარობის თვალსაზრისით“. ამავე მუხლის მე-3 ნაწილის შესაბამისად,

,,გამამტყუნებელი განაჩენით პირის დამნაშავედ ცნობისათვის საჭიროა გონივრულ

ეჭვს მიღმა არსებულ შეთანხმებულ მტკიცებულებათა ერთობლიობა“.

მტკიცებულებითი სტანდარტი - ,,გონივრულ ეჭვს მიღმა“, სსსკ-ის მე-3 მუხლის მე-13

ნაწილის შესაბამისად, განიმარტება, როგორც სასამართლოს მიერ გამამტყუნებელი

განაჩენის გამოტანისათვის საჭირო მტკიცებულებათა ერთობლიობა, რომელიც

ობიექტურ პირს დაარწმუნებდა პირის ბრალეულობაში.

ადამიანის უფლებათა ევროპული სასამართლოს მიერ განმარტებულია, რომ

მტკიცებულებათა შეფასება, მათ შორის მათი რელევანტურობის განსაზღვრა არის

ეროვნული სასამართლოების პრეროგატივა (იხ. ადამიანის უფლებათა ევროპული

სასამართლოს 1988 წლის 6 დეკემბრის გადაწყვეტილება საქმეზე Barberà, Messegué,

Jabardo v. Spain, პუნქტი 68). ევროპული სასამართლო მიიჩნევს, რომ

შიდასახელმწიფოებრივი სასამართლო უკეთეს პოზიციაშია, ევროპულ

სასამართლოსთან შედარებით, რათა შეაფასოს მტკიცებულება, დაადგინოს ფაქტები

და განმარტოს შიდასახელმწიფოებრივი კანონმდებლობა (იხ. ადამიანის უფლებათა

ევროპული სასამართლოს 2010 წლის 8 აპრილის გადაწყვეტილება საქმეზე Bulychevy

v. Russia, პუნქტი 32).

ზემოაღნიშნულიდან გამომდინარე, სასამართლო საქმეში არსებულ

მტკიცებულებებს, რომლებიც მხარეებს სადავოდ არ გაუხდიათ, აფასებს საქმესთან

მათი რელევანტურობის, უტყუარობის, საკმარისობის თვალსაზრისით და

დადგენილად მიაჩნია, რომ 2017 წლის 12 მაისს 21:45 საათზე გ--------ის რაიონის

სოფელ ყ---------–-აში ე.წ გ--------------თან, ამავე სოფელში მცხოვრებ უ--------------თან

ოპერატიული ინფორმაციის საფუძველზე ჩატარებული პირადი ჩხრეკის დროს მისი

შარვლის უკანა მარჯვენა ჯიბიდან ამოღებული იქნა პოლიეთილენის მცირე ზომის

პარკებში ორ ცალად დაფასოებული უ--------------ის მიერ უკანონოდ შეძენილი და

შენახული ნარკოტიკული საშუალების შემცველი მოყავისფრო ფერის ნივთიერება

ფხვნილის სახით, რომელშიც ნარკოტიკული საშუალება ჰეროინის შემცველობამ



3

შეადგინა 0,0423 გრამი. მოცემულ საქმეზე წარმოდგენილ მტკიცებულებათა

ერთობლიობა თანხვედრილია ერთმანეთთან, დამაჯერებელია და საკმარისია

ბრალდებულის უ--------------ის საქართველოს სსკ-ის 260-ე მუხლის პირველი

ნაწილით გათვალისწინებულ ქმედებაში დამნაშავედ ცნობისა და მის მიმართ

გამამტყუნებელი განაჩენის გამოტანისათვის.

სასამართლო განსაკუთრებულ ყურადღებას მიაქცევს უდანაშაულობის

პრეზუმფციას, რომელიც მოცემულია საქართველოს სისხლის სამართლის

საპროცესო კოდექსის მე-5 მუხლში. აღნიშნული მუხლი მოიცავს სისხლის

სამართლის პროცესის ზოგად პრინციპს, რომ არავინ არ არის ვალდებული, ამტკიცოს

თავისი უდანაშაულობა. ბრალდების მტკიცების ტვირთი ეკისრება ბრალმდებელს.

შესაბამისად, სასამართლო მიიჩნევს, რომ ბრალდების მხარემ მოპოვებული

მტკიცებულებებით გონივრულ ეჭვს მიღმა დაადასტურა ბრალდებულ ალექსი

ხიზანიშვილის ბრალეულობა წარდგენილ ბრალდებაში.

3. სამართლებრივი შეფასება:

3.1. ნარკოტიკული საშუალების უკანონო შეძენა-შენახვა.

საქართველოს სისხლის სამართლის კოდექსის 260-ე მუხლი პასუხისმგებლობას

აწესებს იმ მართლსაწინააღმდეგო და ბრალეული ქმედებისათვის, როგორიცაა

ნარკოტიკული საშუალების, მისი ანალოგის ან პრეკურსორის უკანონო დამზადება,

წარმოება, შეძენა, შენახვა, გადაზიდვა, გადაგზავნა ან გასაღება.

განსახილველი დანაშაულის სისხლისსამართლებრივი დაცვის ობიექტია

მოსახლეობის (საზოგადოების) ზნეობრივი და ფიზიკური ჯანმრთელობა, ასევე ის

საზოგადოებრივი ურთიერთობა, რომელიც უზრუნველყოფს სპეციალურ კონტროლს

დაქვემდებარებული ნივთიერებების ბრუნვის კანონით წესის დაცვას.

ობიექტური მხრივ აღნიშნული დანაშაული გამოიხატება შემდეგ ქმედებებში:

მითითებულ ნივთიერებათა უკანონო დამზადება, უკანონო წარმოება, უკანონო

შეძენა, უკანონო შენახვა, უკანონო გადაზიდვა, უკანონო გასაღება.

აღნიშნულ ქმედებათა უკანონობა მდგომარეობს იმაში, რომ ეს ქმედებები

ჩადენილია ნარკოტიკული ნივთიერებების, მათი ანალოგისა და პრეკურსორის

ბრუნვის კანონით დადგენილი წესის დარღვევით და სათანადო ნებართვის გარეშე.

აღნიშნული დანაშაულის ამსრულებელია ნებისმიერი 14 წელს მიღწეული

შერაცხადი ფიზიკური პირი.

2017 წლის 13 მაისის№973/სქ-№1110/ქრ ექსპერტიზის დასკვნის მიხედვით:

ექსპერტიზაზე წარმოდგენილი უ--------------ის პირადი ჩხრეკის შედეგად ამოღებული:

ორი ცალად დაფასოებული იასამნისფერი პოლიეთილენის ნაჭრებში, მოყავისფრო

ნივთიერება ფხვნილის სახით, წონებით - 0,0767 გრამი და 0,0809 გრამი, სულ



4

საერთო წონით - 0,1576 გრამი წარმოადგენს კუსტარული წესით დამზადებული

ნარკოტიკული საშუალება ,,ჰეროინის შემცველი ნარევს, რომელშიც ნარკოტიკული

საშუალება ჰეროინის წონა შეადგენს 0,0423 გრამს.

სასამართლომ ყოველმხრივ და ობიექტურად შეამოწმა საქმეში არსებული

მტკიცებულებები, თითოეული მათგანი შეაფასა საქმესთან მათი რელევანტურობის,

დასაშვებობისა და უტყუარობის თვალსაზრისით და მივიდა დასკვნამდე, რომ

გონივრულ ეჭვს მიღმა არსებულ შეთანხმებულ მტკიცებულებათა ერთობლიობა,

საკმარისია ბრალდებულის საქართველოს სსკ-ის 260-ე მუხლის პირველი ნაწილით

გათვალისწინებულ ქმედებაში დამნაშავედ ცნობისა და მის მიმართ

გამამტყუნებელი განაჩენის გამოტანისათვის.

4. პასუხისმგებლობის შემამსუბუქებელი და დამამძიმებელი გარემოებები

უ--------------ის მიმართ პასუხისმგებლობის დამამძიმებელი გარემოება არ

გამოვლენილა;

5. სასჯელისა და სხვა ღონისძიების გამოყენების დასაბუთება.

საქართველოს სსკ-ის 260-ე მუხლის პირველი ნაწილი (მოქმედი რედაქცია),

ნარკოტიკული საშუალების უკანონო შეძენა-შენახვა - სასჯელის სახით აწესებს

თავისუფლების აღკვეთას ვადით 06 (ექვს) წლამდე

გამამტყუნებელი განაჩენი ნიშნავს სასამართლოს მიერ დანაშაულისა და დამნაშავის

შეფასებას. სასჯელი კი, არის კანონის საპასუხო სანქცია ჩადენილ დანაშაულთან

მიმართებით. შესაბამისად, იგი ყოველ კონკრეტულ შემთხვევაში უნდა იყოს

ინდივიდუალური, ადეკვატური და მას უნდა გააჩნდეს მკაცრად პერსონალური

ხასიათი.

საქართველოს სსკ-ის 53-ე მუხლის შესაბამისად, სასჯელის დანიშვნის დროს

სასამართლო ითვალისწინებს ბრალდებულის პასუხისმგებლობის შემამსუბუქებელ

და დამამძიმებელ გარემოებებს, დანაშაულის მოტივსა და მიზანს, ქმედებაში

გამოვლენილ მართლსაწინააღმდეგო ნებას, მოვალეობათა დარღვევის ხასიათსა და

ზომას, ქმედების განხორციელების სახეს, ხერხსა და მართლსაწინააღმდეგო შედეგს,

პირად და ეკონომიკურ პირობებს, ყოფაქცევას ქმედების შემდეგ.

სასამართლო სასჯელის დანიშვნისას ყურადღებას მიაქცეს ასევე სასჯელის

მიზნების რეალურად შესრულებას, რაც უკავშირდება სამართლიანობის აღდგენას,

ახალი დანაშაულის თავიდან აცილებასა და დანაშაულის ჩამდენი პირის

რესოციალიზაციას.

სასჯელის მიზანი ხორციელდება მსჯავრდებულსა და სხვა პირზე ზემოქმედებით,

რათა ისინი განიმსჭვალონ მართლწესრიგის დაცვისა და კანონის წინაშე

პასუხისმგებლობის გრძნობით. დანაშაულის ყველა კონკრეტულ შემადგენლობას

აქვს კანონმდებლის მიერ განსაზღვრული კონკრეტული სანქციის ფარგლები.

სასამართლო სასჯელის დანიშვნისას ითვალისწინებს არამარტო ჩადენილი

დანაშაულის სიმძიმეს, არამედ დამნაშავის პიროვნებასაც, წარსულში ჩადენილ

დანაშაულებსა და გამოძიებასთან თანამშრომლობას.

სასამართლო განმარტავს, რომ სისხლის სამართლის პრინციპები კრიმინალიზაციის

პროცესის მომწესრიგებელი ნორმატიული მოთხოვნებია, რომელსაც საქმიანობის

პროცესში როგორც კანონმდებელი, ასევე სამართალშემფარდებელი (მოსამართლე)

მკაცრად უნდა იცავდეს. სისხლის სამართლის ყველა პრინციპი საქმის განმხილველი

მოსამართლის საქმიანობას უნდა განსაზღვრავდეს და განსაკუთრებით, ჩადენილი

დანაშაულისთვის სასჯელის დანიშვნისას, მათ გადამწყვეტი მნიშვნელობა უნდა

მიანიჭოს. მოსამართლემ სისხლის სამართლის კანონი მხოლოდ ამ პრინციპების

ზედმიწევნითი დაცვით უნდა გამოიყენოს.

სასჯელის დანიშვნისას, სხვა ზოგადსამართლებრივი თუ სისხლის სამართლის

პრინციპების დაცვით, სასამართლომ, უპირველეს ყოვლისა, უნდა იხელმძღვანელოს

საერთაშორისოდ აღიარებული პრინციპით - „არ არსებობს სასჯელი კანონის გარეშე“

(nulla poena sine lege), რომლის მიხედვითაც დაუშვებელია სასჯელის განსაზღვრა, თუ

არა კანონით გათვალისწინებულ შემთხვევაში და დადგენილი წესით. ანალოგიურ

მოთხოვნას აწესებს საქართველოს სისხლის სამართლის კოდექსიც, რომლის

თანახმად, ქმედების დასჯადობა განისაზღვრება სისხლის სამართლის კანონით,

რომელიც მოქმედებდა მისი ჩადენის დროს (სსკ-ის მე-2 მუხლის პირველი ნაწილი).

სასამართლო დამნაშავეს სამართლიან სასჯელს დაუნიშნავს ამ კოდექსის კერძო

ნაწილის შესაბამისი მუხლით დადგენილ ფარგლებში და ამავე კოდექსის ზოგადი

ნაწილის დებულებათა გათვალისწინებით (სსკ-ის 53-ე მუხლის პირველი

ნაწილი).სასამართლო აღნიშნავს, რომ სასჯელის გამოყენება უნდა მოხდეს მხოლოდ

კანონით გათვალისწინებული კონკრეტული სანქციის საფუძველზე, ზოგადი

ნაწილის დებულებათა გათვალისწინებით, რომელიც, თავის მხრივ, მიღებული და

ამოქმედებულია კონსტიტუციითა და კანონმდებლობით დადგენილი

საკანონმდებლო ნორმების დაცვით.

კანონიერების ზოგადსამართლებრივი პრინციპი სისხლის სამართალში ცალსახად

და ერთმნიშვნელოვნად ვლინდება სასჯელის ასპექტით. სასჯელის სახეები

ზუსტადაა ჩამოთვლილი სისხლის სამართლის ზოგად ნაწილში, ასევე

კონკრეტულად არის მითითებული კერძო ნაწილის შესაბამისი მუხლების

სანქციებში. ამდენად, გარდა ზემოაღნიშნული გამონაკლისებისა, თუ მხარეთა

შორის არ არის მიღწეული საპროცესო შეთანხმება, ან თუ საკითხი არ ეხება კანონის

უკუძალით ამოქმედებას, კერძო ნაწილის შესაბამისი მუხლის სანქციაში

მოუხსენიებელი სასჯელის თვითნებურად გამოყენება, თუნდაც პასუხისმგებლობის

შემსუბუქების კუთხით, დაუშვებელია, არ გამომდინარეობს მატერიალური სისხლის

სამართლის კანონით გათვალისწინებული დანაწესიდან და პირდაპირ

ეწინააღმდეგება კანონის გარეშე სასჯელის დანიშვნის აკრძალვის საერთაშორისო

პრინციპს. საქართველოს კონსტიტუციის 84-ე მუხლის პირველი პუნქტი, რომლის

თანახმად, მოსამართლე თავის საქმიანობაში დამოუკიდებელია და ემორჩილება

მხოლოდ კონსტიტუციასა და კანონს, კრძალავს სამოსამართლო სამართალს, როგორც

სამართლის წყაროს.

სასამართლო აღნიშნავს, რომ უ--------------ის მიმართ სასჯელის დანიშვნისას

მხედველობაში მიიღება რეციდივი, ვინაიდან სახეზეა წინათ განზრახი

დანაშაულისათვის ნასამართლევი პირის მიერ განზრახი დანაშაულის ჩადენა,

კერძოდ, უ--------------ს ბრალად შერაცხული ქმედება ჩადენილი აქვს რუსთავის

საქალაქო სასამართლოს 2014 წლის 24 სექტემბრის განაჩენით, საქართველოს სსკ-ის

19,3781 მუხლის პირველი ნაწილით გათვალისწინებული დანაშაულის

ჩადენისათვის დანიშნული პირობითი მსჯავრის გამოსაცდელ ვადაში.

ყოველივე ზემოაღნიშნული გარემოებების გთვალისწინებით უ--------------ს მსჯავრი

უნდა დაედოს საქართველოს სსკ-ის 260-ე მუხლის პირველი ნაწილით

გათვალისწინებული დანაშაულის ჩადენისათვის კერძოდ ნარკოტიკული

საშუალების უკანონო შეძენა-შენახვა.

6. აღკვეთის ღონისძიების, ნივთმტკიცების, ყადაღის ან სხვა საკითხები

6.1. უ--------------ის მიმართ შეფარდებული აღკვეთის ღონისძიება გირაო გაუქმდეს და

გირაოს თანხა დაუბრუნდეს მის შემტან პირს კანონით დადგენილი წესით.

6.2 საქართველოს სსსკ-ის 81-ე მუხლის მიხედვით საქმეზე არსებული

ნივთმტკიცება - ექსპერტიზის შედეგად დარჩენილი ჰეროინის შემცველი

ნივთიერება დალუქული საექსპერტო ლუქით FCD 700923 (ინახება შსს გ--------ის

რაიონული სამმართველოს გაჩიანის განყოფილებაში) განაჩენის კანონიერ ძალაში

შესვლის შემდეგ განადგურდეს კანონით დადგენილი წესით.

სასამართლომ იხელმძღვანელა საქართველოს სისხლის სამართლის საპროცესო

კოდექსის 73-ე, 79-ე, 258-260-ე, 268-269-ე, 271-274-ე, 277-ე, 279-ე, 280-281-ე, 292-293-ე

მუხლებით

დ ა ა დ გ ი ნ ა:

1. უ--------------ი ცნობილ იქნეს დამნაშავედ საქართველოს სსკ-ის 260-ე მუხლის 1-ლი

ნაწილით გათვალისწინებული დანაშაულის ჩადენისათვის და ძირითადი სასჯელის

სახედ და ზომად განესაზღვროს - თავისუფლების აღკვეთა 1(ერთი) წლის და 6 თვის

ვადით ვადით.

მასვე დამატებითი სასჯელის სახით დაეკისროს ჯარიმა 5000 ლარის

ოდენობით

2. უ--------------ს ნარკოტიკული დანაშაულის წინააღმდეგ ბრძოლის შესახებ”

საქართველოს კანონის საფუძველზე: 05 (ხუთი) წლის ვადით ჩამოერთვას:

სატრანსპორტო საშუალებათა მართვის უფლება; საადვოკატო საქმიანობის უფლება;

პედაგოგიურ და საგანმანათლებლო დაწესებულებაში საქმიანობის უფლება;

სახელმწიფო და ადგილობრივი თვითმმართველობის სახაზინო (საბიუჯეტო)

დაწესებულებებში - საჯარო ხელისუფლების ორგანოებში საქმიანობის უფლება;

პასიური საარჩევნო უფლება; იარაღის დამზადების, შეძენის, შენახვისა და ტარების

უფლება. 10 (ათი) წლის ვადით ჩამოერთვას საექიმო და ფარმაცევტული

საქმიანობის უფლება, აგრეთვე აფთიაქის დაფუძნების ხელმძღვანელობისა და

წარმომადგენლობის უფლება;

3. საქართველოს სსკ-ის 67-ე მუხლის თანახმად გაუქმდეს რუსთავის საქალაქო

სასამართლოს 2014 წლის 24 სექტემბრის განაჩენით, საქართველოს სსკ-ის 19,3781

მუხლის პირველი ნაწილით გათვალისწინებული დანაშაულის ჩადენისათვის

დანიშნული პირობითი მსჯავრი.

4. საქართველოს სსკ-ის 59-ე მუხლის მე-5 ნაწილის საფუძველზე, ბოლო განაჩენით

დანიშნულმა სასჯელმა შთანთქოს რუსთავის საქალაქო სასამართლოს 2014 წლის 24

სექტემბრის განაჩენით დანიშნული სასჯელის მოუხდელი ნაწილი - 1(ერთი) წლით

თავისუფლების აღკვეთა, ასევე საქართველოს სსკ-ის 59-ე მუხლის მე-3 ნაწილის

საფუძველზე ბოლო განაჩენით დანიშნულ სასჯელს სრულად დაემატოს რუსთავის

საქალაქო სასამართლოს 2017 წლის 26 სექტემბრის განაჩენით დანიშნული სასჯელი

- საზოგადოებისათვის სასარგებლო შრომა 150 საათის ვადით და საბოლოოდ

განაჩენთა ერთობლიობით ბრალდებულ უ--------------ს ძირითადი სასჯელის სახედ

და ზომად განესაზღვროს თავისუფლების აღკვეთა ერთი წლის და 6 თვის ვადით,

საზოგადოებისათვის სასარგებლო შრომა 150 საათის ხანგრძლივობით და მასვე

დამატებით სასჯელის სახით დაეკისროს ჯარიმა 5000ლარის ოდენობით.

უ--------------ს ნარკოტიკული დანაშაულის წინააღმდეგ ბრძოლის შესახებ”

საქართველოს კანონის საფუძველზე: 05 (ხუთი) წლის ვადით ჩამოერთვას:

სატრანსპორტო საშუალებათა მართვის უფლება; საადვოკატო საქმიანობის უფლება;

პედაგოგიურ და საგანმანათლებლო დაწესებულებაში საქმიანობის უფლება;

სახელმწიფო და ადგილობრივი თვითმმართველობის სახაზინო (საბიუჯეტო)

დაწესებულებებში - საჯარო ხელისუფლების ორგანოებში საქმიანობის უფლება;

პასიური საარჩევნო უფლება; იარაღის დამზადების, შეძენის, შენახვისა და ტარების

უფლება. 10 (ათი) წლის ვადით ჩამოერთვას საექიმო და ფარმაცევტული

საქმიანობის უფლება, აგრეთვე აფთიაქის დაფუძნების ხელმძღვანელობისა და

წარმომადგენლობის უფლება;

5 ,,ნარკოტიკული დანაშაულის წინააღმდეგ ბრძოლის შესახებ’’ საქართველოს

კანონით გათვალისწინებული შეზღუდვების მოქმედების ვადის ათვლა დაიწყოს

საპატიმრო სასჯელის მოხდის შემდეგ.

6. უ--------------ის მიმართ შეფარდებული აღკვეთის ღონისძიება გირაო გაუქმდეს და

გირაოს თანხა დაუბრუნდეს მის შემტან პირს კანონით დადგენილი წესით.

7. მსჯავრდებული უ--------------ი დაკავებულ იქნეს სასამართლო სხდომის დარბაზში

და თავისუფლების აღკვეთის სახით დანიშნული სასჯელის ვადის ათვლა დაეწყოს

2018 წლის 08 იანვრის 18:25 საათიდან.

8. მსჯავრდებულ უ--------------ს დაკავების და პატიმრობის ვადა 2017 წლის 12

მაისიდან 2017 წლის 13 ივნისის ჩათვლით ჩაეთვალოს სასჯელის მოხდის ვადაში.

9. საქართველოს სსსკ-ის 81-ე მუხლის მიხედვით საქმეზე არსებული

ნივთმტკიცება - ექსპერტიზის შედეგად დარჩენილი ჰეროინის შემცველი

ნივთიერება დალუქული საექსპერტო ლუქით FCD 700923 (ინახება შსს გ--------ის

რაიონული სამმართველოს გაჩიანის განყოფილებაში) განაჩენის კანონიერ ძალაში

შესვლის შემდეგ განადგურდეს კანონით დადგენილი წესით.

10. განაჩენი კანონიერ ძალაში შედის გამოცხადებისთანავე და ექვემდებარება

აღსრულებას.

11. განაჩენი შეიძლება გასაჩივრდეს გამოცხადებიდან ერთი თვის ვადაში თბილისის

სააპელაციო სასამართლოს სისხლის სამართლის საქმეთა პალატაში, რუსთავის

საქალაქო სასამართლოს მეშვეობით.

მოსამართლე ეკატერინე

პართენიშვილი


